
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՆՈՅԵՄԲԵՐԻ 18-Ի N 1813-Լ, 2020 ԹՎԱԿԱՆԻ ՆՈՅԵՄԲԵՐԻ 27-Ի N 1891-Լ, 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2070-Լ ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	
	1. Ֆինանսների նախարարություն   
	 12.04.2021 
N 01/8-3/5400-2021

	1. ՀՀ ֆինանսների նախարարությունը Ձեր կողմից ս.թ. ապրիլի 1-ի N ՄԱ/ԱԳ-1-3/14040-2021 գրությամբ ներկայացված «Հայաստանի Հանրապետության կառավարության 2020 թվականի նոյեմբերի 18-ի N 1813-Լ, 2020 թվականի նոյեմբերի 27-ի N 1891-Լ, 2020 թվականի դեկտեմբերի 17-ի N 2070- Լ որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում է, որ դիտողություններ և առաջարկություններ չունի : 
	Ընդունվել է։

	1. Արդարադատության նախարարություն
	Ստացվել է աշխատանքային կարգով 

	«Հայաստանի Հանրապետության կառավարության 2020 թվականի նոյեմբերի 18-ի N 1813-Լ, 2020 թվականի նոյեմբերի 27-ի N 1891-Լ, 2020 թվականի դեկտեմբերի 17-ի N 2070-Լ որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ներկայացնում ենք հետևյալ դիտարկումները.
	

	1. «Նորմատիվ իրավական ակտերի» մասին օրենքի 18-րդ հոդվածի 6-րդ մասի համաձայն՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
Հիմք ընդունելով այն, որ Հայաստանի Հանրապետության կառավարության 2020 թվականի նոյեմբերի 18-ի N 1813-Լ, 2020 թվականի նոյեմբերի 27-ի N 1891-Լ, 2020 թվականի դեկտեմբերի 17-ի N 2070-Լ որոշումների վերնագրերում Հայաստանի Հանրապետության կառավարության 2021 թվականի փետրվարի 8-ի N 147-Լ որոշմամբ կատարվել է փոփոխություն, մասնավորապես՝ վերնագիրը «հաշվառված» բառից հետո լրացվել է «կամ փաստացի բնակված» բառերով՝ անհրաժեշտ է Նախագծի 1-ին, 2-րդ և 3-րդ կետերում կառավարության որոշումների վերնագրերում կատարել համապատասխան լրացում: 
Նախագծի 3-րդ կետում նշված՝ 2020 թվականի դեկտեմբերի 17-ի N 2070-Լ որոշման վերնագիրը նաև անավարտ է՝ անհրաժեշտ է ներկայացնել կառավարության որոշման լրիվ անվանումը: 
	Ընդունվել է:

Նախագծում խնդրո առարկա որոշումների վերնագրերը շտկվել են:
 


	2. Հաշվի առնելով այն, որ բացառությունները ածանցվում են հիմնական նորմից (կարգավորումներից)՝ առաջարկում ենք Նախագծի 1-ին կետի 2-րդ, 2-րդ կետի 2-րդ և 3-րդ կետի 2-րդ ենթակետերում սկզբում սահմանել հիմնական նորմը, որից հետո՝ բացառությունը:
	Չի ընդունվել։
Խնդրո առարկա նախադասությունները բարդ ստորադասական են և բացառությունը նախադասության վերջ տեղափոխելու դեպքում նախադասության իմաստը փոխվում է:

	3. Նախագծով ներկայացված կառավարության որոշումներում նշվում է, որ աջակցության գումարը տրամադրվում է Հայփոստի կամ Արցախփոստի միջոցով, մինչդեռ դրանց հետագա կարգավորումներում նշում է կատարվում միայն  Հայփոստի մասին: Առաջարկում ենք կառավարության որոշումների տեքստի մնացած հատվածներում նախատեսել փոփոխություն՝ «Արցախփոստ» բառով լրացնելու մասին:
	Չի ընդունվել։
Նախագծով առաջարկվող կարգավորումները բխում են մայր որոշումներից:
Իր հերթին մայր որոշումների կարգավորումների հիմքում ընկած է ֆինանսավորման մեխանիզմը, այն է. գումարը տրամադրվում է միայն Հայփոստին, իսկ շահառուներին վճարվում է նաև Արցախփոստի միջոցով /Արցախփոստին գումարը փոխանցում է Հայփոստը/: 

	4. Հաշվի առնելով, որ Նախագծում զուգահեռաբար օգտագործվում են «ծառայություն» և «Ծառայություն» ձևերը՝ նկատի ունենալով  Հայաստանի Հանրապետության աշխատանքի և սոցիալական հարցերի նախարարության սոցիալական ապահովության ծառայությունը, իրավական որոշակիության սկզբունքի ապահովման և հնարավոր տարածական մեկնաբանություններից խուսափելու համար առաջարկում ենք կիրառել դրանցից որևէ մեկը:
	Ընդունվել է:
Նախագծերում «ծառայություն» և «Ծառայություն» ձևերը համապատասխանեցվել են մայր որոշումներում օգտագործված ձևերին /1-ին որոշան մեջ՝ Ծառայություն, մյուս երկուսում՝ ծառայություն/:

	5. Նախագծի 2-րդ կետի 2-րդ և 3-րդ ենթակետերով փոփոխություններ են կատարվում Հայաստանի Հանրապետության կառավարության 2020 թվականի նոյեմբերի 27-ի թիվ 1891-Լ որոշման հավելվածի 16-րդ և 17-րդ կետերում՝ արդյունքում արդեն իսկ ավարտված ժամկետները (ապրիլի 1 և ապրիլի 15) երկարաձգվում են։ Այս առումով հարկ է նշել, որ «Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:

	Չի ընդունվել:
Հայաստանի Հանրապետության կառավարության 2020 թվականի նոյեմբերի 27-ի թիվ 1891-Լ որոշման հավելվածի 16-րդ և 17-րդ կետերում՝ արդյունքում արդեն իսկ ավարտված ժամկետների ավարտմամբ որոշումն ուժը չի կորցնում, քանի որ նրա մի շարք դրույթներ՝ հավելվածի 17-րդ կետի 2-րդ ենթակետը, 10-րդ, 13-րդ, 14-րդ, 14.1-ին կետերը,  շարունակում են գործել: Պայմանավորված այն փաստով, որ Արցախի Հանրապետության տարածքային կառավարման և ենթակառուցվածքների նախարարությունից ստացված տվյալները դեռևս գտնվում են մշակման, այդ թվում՝ Արցախի հետ ճշգրտման փուլում, ավելին՝ ստացվում են նոր տվյալներ, գործում են նաև որոշման հավելվածի այն դրույթները, որոնք առնչվում են այդ տվյալներին /10.1-10.5-ին կետեր, 11-րդ, 12-րդ կետեր/: 
Ըստ այդմ, նախագծով առաջարկվում է երկարաձգել Արցախի Հանրապետության տարածքային կառավարման և ենթակառուցվածքների նախարարության կողմից տվյալներ տրամադրման և, ըստ այդմ, վճարման ժամկետները:



